دقات قلبي
دقـات قلبـي غـدت مـاهـي بمضبـوطـه

كـلـه سـبـب جادلٍ بـالــدرب لاقـانــي
لعـروق مــن طلتـــه بـالـدم مضغـوطـه

خذنـي بنظـرة ولا ادري ويــن ودانــي
غـرقـت بـالـهـم والتفـكـيـر بشـطـوطـه

عجزت أغض البصر وبليـس أغوانـي
أظـلـم جمـالـه إذا مــا قـلـت شمحـوطـه

تغـرف مـن الحسـن ولاّ تكيـل مجـانـي
	


شهلا النواعس والحجاجيـن مخطوطـه

ورمـوش تختـل منـهـا كــــل الأوزانـي
وسـيـفٍ يقـسّـم خـــدودٍ كـنـهـا قـوطــه

ومبسـم بــلا روج كـنـه لــون رمـانـي
وجديـلـه مسـرحـه خـلـقـه وممـشـوطـه

بالنسمـه تلعـب وتشبـه ذيـل الحصانـي
لها ردوف وخصر وجنـوب مشفوطـه

تغـار منـهـا غـصـون الـمـوز والبـانـي
مـلامـح الـفـرس والأتــراك مخـلـوطـه

عـرقٍ مـن الموصـل وعــرقٍ بلبنـانـي
رويـانــةٍ بالـنـعـم وتـحــس مـبـسـوطـه

سـواقـهـا مصـطـفـى كـنــه بكـسـتـانـي
تـركــب بـسـيـارةٍ فـخـمـه ومـمـقـوطـه

بــي أم دبـلـيـوه مـغـيّـم لـــون فـيـرانـي
مـا يغتنيـهـا مـوظـف طــاح مربـوطـه

يـشـاركـه راتــبــه عـشـريــن ديــانــي
حسبي على اللي يظهـّر بنـت فطفوطـه

فتنـه علـى القـاع تمشـي دون غطيانـي
تصـوب أكبـر شـنـب وتفـتـل خيـوطـه

وأنـا ضحـيـة وجتـنـي بـيـن ضلعـانـي
رحت بخرايـط خرايطهـا كمـا الموطـه

فـي شــدّة الحــــر بيـن شفـاه سـودانـي
وحسبي على اللي يبون البنت مفروطه

تمشـي بــلا غـطـوةٍ فــي كــل ميـدانـي
الحـرف لازم نحـط الحـرف ونقـوطـه

عسـى الله يخـذل مخطـط كـل علمـانـي
مـا يرتضي الديـن فـي نظـرات مغلوطـه

إثــمٍ يشيلـونـه المـجـنـي مـــع الـجـانـي
الـقـصـة مـولـفـه مـاهــي بمـضـبـوطـه

واطـلــب مـــن الله يثبـتـنـا بـالايـمـانـي

